Համագործակցություն` ՄԱԿ-ի Եվրոպական Տնտեսական Հանձնաժողովի հետ բնակարանային տնտեսության և հողերի կայուն կառավարման բնագավառներում
ՄԱԿ-ի Եվրոպական տնտեսական հանձնաժողովի (ԵՏՀ) բնակարանային տնտեսության և հողերի կառավարման կոմիտեի հետ համագործակցության շրջանակներում նախարարությունն ակտիվ մասնակցություն է ունենում կոմիտեի նախարարական հանդիպումներին և կոմիտեի ամենամյա նիստերին, ինչպես նաև տարածական պլանավորման արդյունավետ կառավարման գործիքների մշակման և կայուն բնակարանային տնտեսության հնարավոր կոնվենցիայի մշակման համար ստեղծված աշխատանքային խմբերի աշխատանքներին: 

   2013 թվականի սեպտեմբերի 17-19-ը մասնակցել է Վրաստանի Հանրապետության Թբիլիսի քաղաքում ՄԱԿ ԵՏՀ-ի կողմից կազմակերպված Էներգիա կայուն զարգացման համար համաժողովին և հանդես է եկել զեկույցով` հանրապետությունում էներգաարդյունավետության բարձրացմանն ուղղված, իրականացվող միջոցառումների վերաբերյալ:

2013 թվականի հոկտեմբեր ամսին կայացած նախարարական կոմիտեի 3-րդ նիստին և ՄԱԿ ԵՏՀ-ի բնակարանային տնտեսության և հողերի կառավարման կոմիտեի 74-երորդ ամենամյա նստաշրջանին նախարարության կողմից ներկայացված` 2014-2015 թվականներին Հայաստանում երկրի նկարագրի ուսումնասիրություններ և «Մատչելի ու էներգաարդյունավետ բնակարաններ» թեմայով դասընթացները հնարապետությունում անցկացնելու վերաբերյալ առաջարկություններն ընդունվել և ներառվել են ՄԱԿ ԵՏՀ-ի բնակարանային տնտեսության և հողի կառավարման 2014-2015 թվականների գործունեության ծրագրում:
2014 թվականի մայիս ամսին նախարարությունը մասնակցություն է ունեցել ՄԱԿ ԵՏՀ-ի տարածաշրջանում Կայուն բնակարանային տնտեսության Խարտիայի մշակման աշխատանքներին, ինչպես նաև պայմանավորվածություն է ձեռք բերել ՄԱԿ ԵՏՀ-ի և «Միջազգային տնտեսական հարաբերություններ» կազմակերպության աջակցությամբ «Խելացի քաղաքներ» ծրագրի շրջանակներում Հայաստանում իրականացնել «Խելացի քաղաքային լուծումներ զարգացող և անցումային շրջանում գտնվող երկրների համար» ծրագիրը, որով նախատեսվում է որպես փորձնական քաղաք դիտարկել Գորիս քաղաքը:
ՄԱԿ ԵՏՀ-ի և ՄԱԿ Հաբիթաթի հետ համատեղ 2014 թվականի հոկտեմբերի 13- 14-ը Երևանում նախատեսվում է անցկացնել «Քաղաքաների պլանավորում, բնակարանային տնտեսության և աղետների ռիսկերի նվազեցման ազգային կարողությունների հզորացում» խորագրով աշխատաժողովը: 
